
ASOSIY VOSITALARNING ESKIRISHI HISOBINI TAKOMILLASHTIRISH  
 
Nematova Dilnoza Azamatovna  
Samarqand Iqtisodiyot va servis instituti tayanch doktoranti 
Email: nematovadilnoza@gmail.com  
Tel: +998911872834 
 
Anotatsiya. Ushbu maqolada mamlakatimiz hozirgi bosqichida buxgalteriya hisobi va hisobotini isloh qilish, 
xorijiy investorlarni jalb qilish, moliyaviy hisobotlarning shafofligini oshirish, moliyaviy hisobotning halqaro 
standartlarga uyg‘unlashtirish va asosiy vositalarni eskirishini haqqoniy qiymatini aniq ko‘rsatish va uning 
turlari haqida hamda keng doiradagi iqtisodiy o‘zgarishlarni amalga oshirish bilan bog‘liq jihatlar yoritilgan. 
 
Kalit so’zlar: buxgalteriya hisobi, moliyaviy hisobot, buxgalteriya hisobining milliy standartlari, moliyaviy 
hisobotning xalqaro standartlari, uzoq muddatli aktivlar, moddiy aktivlar, asosiy vositalar, asosiy vositalarni 
eskirishi, depresiatsiya, depresiatsiya summasi, depresiatsiya darajasi,  bozor qiymati va adolatli qiymat. 
 
IMPROVEMENT OF THE DEPRECIATION CALCULATION OF FIXED ASSETS 
 
Nematova Dilnoza Azamatovna 
Supporting doctoral student of the Samarkand Institute of Economics and Service 
 
Annotation. This article discusses the current stage of our country's reform of accounting and reporting, 
attracting foreign investors, increasing the transparency of financial statements, harmonizing financial 
statements with international standards, and clearly indicating the fair value of fixed asset depreciation and its 
types, as well as aspects related to the implementation of a wide range of economic changes. 
 
Key words: accounting, financial reporting, national accounting standards, international financial reporting 
standards, long-term assets, tangible assets, fixed assets, depreciation of fixed assets, depreciation amount, 
depreciation rate, market value and fair value. 

DOI: https://doi.org/10.47390/259-6/uzb-IV/No-14   
 
Iqtisodiyotning zamonaviy globalizatsiyasi milliy hisob tizimni halqaro darajaga 

yetkazish, moliyaviy hisobotlarning muvofiqligini ta’minlash va o‘zaro uyg‘unlashtirishni 

davrning o‘zi taqqoza qilmoqda. Bu esa moliyaviy hisobotdadagi zaruriy ahborotni olishda 

o‘zaro tafovitlarni muvofiqlashtirishda muhimdir. Xalqaro amaliyotda kompaniyalar asosiy 

vositalarini hisob va hisobotda aks ettirish maxsus “Asosiy vositalar” deb nomlangan 16-son 

BHXS (IAS) bilan tartibga solingan. Bizning respublikamizda, korxonalarning asosiy 

vositalarini hisob va hisobotda aks ettirish tartiblari 5-son BHMS “Asosiy vositalar” hamda 21-

son BHMS “Xo‘jalik yurituvchi sub’ektlarning moliyaviy-xo‘jalik faoliyati buxgalteriya hisobi 

hisobvaraqalar rejasi va uni qo‘llash bo‘yicha yo‘riqnoma” da belgilangan. Ta’kidlash joizki, 

xozirgi paytda amalda bo‘lgan ushbu milliy standartlarimiz korxonalar asosiy vositalarga doir 

xalqaro amaliyotda qabul qilingan ko‘plab tartiblarga to‘lig‘icha mos emas. 16-son BHXS 

(IAS)da belgilangan tartiblarni amaliyotda qo‘llash buxgalteriya xizmati xodimlari tomonidan 

yangicha bilim va ko‘nikmalarni xosil qilishni taqazo etmoqda. Aynan shular xozirgi kunda 

respublikamizda korxonalar asosiy vositalariga doir 16-son BHXS (IAS) da belgilangan 

tartiblarni amaliyotga joriy etish yo‘llarini chuqur tadqiq etishni dolzarb qilib qo‘ymoqda. 

Xalqaro standartlarda Mulk (yer, bino), zavod hamda mashina va asbob uskunalarning 

depresiatsiyasiga doir quyidagi atamalarga tavsif keltirilgan. 

mailto:nematovadilnoza@gmail.com
https://doi.org/10.47390/978-9910-09-259-6/uzb-IV/No-14

Depresiatsiya - bu aktivlarning foydali xizmat davomida depresiatsiyalanadigan 

qiymatining sistematik kamayishi. 

Depresiatsiyalanadigan qiymati – bu qoldiq qiymati chiqarilgan aktivlarning moliyaviy 

hisobotda aks ettirilgan haqiqiy xarajatlari yoki xaqiqiy xarajatlar o‘rniga boshqa miqdor. 

Bunda qoldiq qiymat deganda, bizning atamalarimizdagi likvidatsion qiymat tushuniladi. 

Aktivning depresiatsiyalanadigan qiymati uning foydali xizmat muddatiga 

taqsimlanishi majburiy tartibda amalga oshiriladi. Aktivlarning likvidatsion qiymati va foydali 

xizmat muddati majburiy tartibda eng bo‘lmaganda moliyaviy yilning oxirida  qayta  ko‘rib  

chiqilishi  kerak.  Agar  joriy  kutilishi oldingi baholanishlardan farq qilsa, ushbu o‘zgarishlar 

hisobda baholashdagi hisob-kitoblar o‘zgarishi sifatida qabul qilinadi va 8-son MHXS “Hisob 

siyosati, hisob-kitob baholashlaridagi o‘zgarishlar va xatolar” xalqaro standarti asosida 

amalga oshiriladi. 

Depresiatsiya aktivning adolatli qiymati uning balans qiymatidan oshib ketganda ham 

davom ettiriladi (tan olinadi), bunda aktivning likvidatsion qiymati uning balans qiymatidan 

oshib ketmasligi shart. Agar likvidatsion qiymat balans qiymatidan oshib ketsa, depresiatsiya 

nolga teng bo‘ladi. Remont va aktivga texnik xizmat ko‘rsatilishi uning depresiatsiyalanishini 

bekor qilmaydi. 

Foydali xizmat muddati: 

 Aktivdan foydalanish kutilayotgan davri; 

 Aktivdan foydalanish orqali ishlab chiqarish mo‘ljallanayotgan buyum miqdori 

yoki shunga o‘xshash birliklar. 

Aktivning depresiatsiyalanadigan qiymati uning boshlang‘ich qiymatidan likvidatsion 

qiymatini ayirish orqali topiladi. 

Aktivlarning foydali xizmat muddati 16-son MHXSlariga muvofiq uning qaysi 

depresiatsiya guruhiga taalluqligiga qarab emas, balki quyidagi omillarga qarab belgilanadi: 

a) ko‘zda tutilgan jismoniy eskirishi; 

b) ish smenalarining soni; 

s) ta’mirlash va xizmat ko‘rsatish dasturi; 

d) turib qolgan paytida saqlash shart-sharoitlari va xizmat ko‘rsatilishi; 

e) ishlab chiqarish jarayoni o‘zgarishi yoki takomillashtirilishi natijasida ma’naviy yoki 

tijorat eskirishi; 

f) aktivdan foydalinish natijasida ishlab chiqarilayotgan mahsulot 

(xizmatlar)ga bozorda ehtiyoj hajmining o‘zgarishi; 

g) aktivdan foydalanishining huquqiy va boshqa anologik chegaralanishlari 

(masalan, ijara muddati); 

h) korxonaning investitsiyaviy siyosati, eskirgan asbob- 

uskunalarni almashtirish jadvali va boshqalar; 

Yer uchastkalari va bino alohida aktivlar hisoblanadi va hisobda alohida ko‘rsatiladi, 

xolbuki ular bir-biridan ajralmagan holda xarid qilib olingan bo‘lsada, yer uchastkalari 

muddatsiz hisoblanadi va ularga depresiatsiya hisoblanmaydi. 

Aktivning depresiatsiyasi u qachon foydalanishga tayyor bo‘lgandan keyin boshlanadi, 

ya’ni, qachonki aktivning joylashishi va holati tashkilot rahbariyatining ko‘zda tutgan 

maqsadlarida foydalanishni ta’minlaydi. Depresiatsiya hisoblash aktivning tan olinishi 

tugatilishi bilan tugatiladi. 

Foydalanadigan depresiatsiya metodi tashkilotning kelgusidagi iqtisodiy nafining 

iste’mol qilinishi darajasini aks ettirishi lozim. 

Aktivning depresiatsiyalanadigan qiymatini foydali xizmat muddati davomiyligiga 

sistematik taqsimlash uchun turli usullardan foydalanish mumkin. Quyidagi usullar e’tirof 

etilgan: 

 

 

1-rasm. Depresiatsiyalanadigan qiymatini foydali xizmat muddati davomiyligiga 

sistematik taqsimlash 

Bir maromda hisoblash metodi depresiatsiyaning doimiy summasini aktivning foydali 

xizmat muddati davomida hisoblanishiga aytiladi. Qoldiqni kamaytirish metodi foydali xizmat 

qilish muddati davomiyligida hisoblanadigan depresiatsiya summasini kamaytirilishiga olib 

keladi. Ishlab chiqarish miqdori birligi metodi ko‘zda tutilgan foydalanish yoki ko‘zda tutilgan 

unumdorlikdan kelib chiqib depresiatsiya summasini hisoblashga asoslanadi. Tashkilot qaysi 

metod aktivlarda mujassamlashgan iqtisodiy nafning iste’mol qilinishini eng aniq ifodalasa 

shu metodni tanlaydi. Tanlangan metod kelgusidagi iqtisodiy nafning iste’mol qilinishi 

darajasida o‘zgarish yuz berganga qadar ketma-ket u davrdan bu davrda o‘tib qo‘llaniladi. 

Bir maromda taqsimlash metodini qo‘llashda quyidagi ko‘rsatkichlar talab etiladi: 

aktivning boshlang‘ich qiymati, aktivning likvidatsion qiymati va foydali xizmat qilish 

muddati: 

Depresiatsiya summasi = (Tannarx – likvidatsion qiymat) / foydali xizmat muddati 

Ishlab chiqarilgan miqdor birligi metodlarini (Unis-of- Production Method) 

depresiatsiya xarajatlari baholangan ishlab chiqarish quvvati birligiga bog‘liq bo‘ladi. 

• Бир маромда тақсимлаш методи 

• Straight line Method

• Ишлаб чиқарилган миқдорбирлиги методи

• Units-of- Production Method

• Сум - рақам методи 

• Sum of the years – Digits Method

• Қолдиқни камайтириш

• Declining-balance depreciation

Depresiatsiya darajasi = (Tannarx – Likvidatsion qiymati / Ishlab chiqarish quvvati, 

birlikda Depresiatsiya summasi = Depresiatsiya darajasi x Yil davomida ishlab chiqarilgan 

mahsulot birligi 

Ushbu formuladagi ko‘rsatkichlarining qiymatini qo‘ysak, depresiatsiya darajasi kelib 

chiqadi. 

Yillik depresiatsiya summasini topish uchun har yili ishlab chiqarilgan mahsulot 

birligini depresiatsiya darajasiga ko‘paytirish talab etiladi. 

Tezlashtirilgan depresiatsiya aktivning foydali xizmat qilish muddatining dastlabki 

yillarida depresiatsiya xarajatlari uning qolgan keyingi yillariga nisbatan katta bo‘ladi. Unga 

muvofiq ravishda keyingi yillarda depresiatsiya xarajatlari kichik bo‘ladi. Bunga ikkita sabab 

bor: 

1. Aktivning dastlabki foydalanish yillarida ko‘proq daromad keltiradi, sababi u 

boshlang‘ich yillarida keyingi yillarga nisbatan samarali natija beradi. 

2. Keyingi yillarda ta’mirlash xarajatlari ortadi. Natijada, hisobot davrda aktivdan 

foydalanish xarajatlari, ya’ni uni ta’mirlash xarajatlari va depresiatsiya xarajatlari bir 

maromlikni saqlab qoladi. 

Tezlashtirilgan depresiatsiyaning ikkita metodi e’tirof etiladi: Sum raqam va qoldiqni 

kamaytirish metodlari. 

Sum - raqam metodida har bir yil uchun depresiatsiya xarajatlari boshlang‘ich 

tannarxdan likvidatsion qiymat chegirilgandan keyingi summani dominator va nomerator 

raqamlari asosida taqsimlashga asoslanadi. 

Dominator quyidagicha hisoblanadi: 5+4+3+2+1=15. Foydali xizmat qilish muddati 

katta bo‘lganda dominatorni quyidagi formula orqali hisoblash maqsadga muvofiqdir. 

S = n((n+1)/2), bunda n – aktivning foydali xizmat qilish muddati. 

S = 5((5+1)/2) = 15 ga teng 

Nomerator har bir yil bo‘yicha 5, 4, 3, 2 va 1 ni tashkil etadi. Depresiatsiya nisbati 

birinchi yil uchun 5/15, ikkinchi yil uchun 4/15, uchinchi yil uchun 3/15, to‘rtinchi yil 

uchun 2/15, beshinchi yil uchun 1/15, jami 15/15 ni tashkil etadi. 

Qoldiqni kamaytirish metodi bir tekisda taqsimlash usulidagi depresiatsiya 

darajasiga nisbatan tezlashtirilgan darajani qo‘llash orqali amalga oshadi. Depresiatsiya 

summasi qoldiq qiymatiga nisbatan hisoblanadi likvidatsion qiymat chegirilgandan keyingi 

summani dominator va nomerator raqamlari asosida taqsimlashga asoslanadi. 

Dominator quyidagicha hisoblanadi: 5+4+3+2+1=15. Foydali xizmat qilish muddati 

katta bo‘lganda dominatorni quyidagi formula orqali hisoblash maqsadga muvofiqdir. 

S = n((n+1)/2), bunda n – aktivning foydali xizmat qilish muddati. 

S = 5((5+1)/2) = 15 ga teng 

Nomerator har bir yil bo‘yicha 5, 4, 3, 2 va 1 ni tashkil etadi. Depresiatsiya nisbati 

birinchi yil uchun 5/15, ikkinchi yil uchun 4/15, uchinchi yil uchun 3/15, to‘rtinchi yil 

uchun 2/15, beshinchi yil uchun 1/15, jami 15/15 ni tashkil etadi. 

Qoldiqni kamaytirish metodi bir tekisda taqsimlash usulidagi depresiatsiya 

darajasiga nisbatan tezlashtirilgan darajani qo‘llash orqali amalga oshadi. Depresiatsiya 

summasi qoldiq qiymatiga nisbatan hisoblanadi. Depresiatsiya agar aktiv oyning 15 

sanasigacha kelib tushgan bo‘lsa, shu oydan va agarda 15 sanadan keyin kelib tushsa keyingi 

oydan hisoblanishini ta’kidlashgan. Bu tartibni “yarim- oylik konvensiya” deb atashadi. 

Bizning mamlakatimizdagi buxgalteriya hisobi sohasidagi tajribada “yarim oylik konvensiya” 

qo‘llanilib kelingan. Bu usul o‘zining afzalliklarga va ayrim qulaysizliklarga ega. Bu 

konvensiyaning afzallik tarafi shundan iboratki, unda yillik depresiatsiya summasi 

aktivlarning yil davomida harakatini o‘zida to‘laroq ifodalaydi va uning summasi nisbatan 

aniq hisoblanadi. Qulaysizlik tarafi shundan iboratki, bu usulda hisob-kitoblar hajmi ko‘payadi 

va tezlashtirilgan depresiatsiya usullarini qo‘llash ancha qiyinlashadi. 

Bizning amaliyotimizda “belgilangan depresiatsiya” tartibi o‘zgargan taqdirda 

depresiatsiya siyosatiga kiritiladigan o‘zgartirishlar uslubiy jihatlarini ko‘rib o‘taylik. 

Belgilangan depresiatsiya – aktivlarning foydali xizmat qilish muddati va likvidatsion 

qiymatini o‘z ichiga oladi. Standart talablariga muvofiq hisob usullarini o‘zgartirish biznes 

daromadlarini yaxshiroq baholab-o‘lchashga olib kelgan va hisobot davri ko‘rsatkichlarining 

taqqoslanishligi buzilmagan hollarda ruxsat etiladi. Ushbu tajribaning qo‘llanilishi R.Libbi, 

P.A.Libbi va D.G.Short tomonidan atroflicha yoritilgan. Depresiatsiyalar hisobi amaliyotida 

soliq qonunchiligi asosida hisoblangan depresiatsiya (amortizatsiya) summalari muhim o‘rin 

tutadi. Mamlakatimizda Soliq Kodeksida soliq maqsadlari uchun amortizatsiya qilinadigan 

barcha aktivlar bo‘yicha amortizatsiyani hisoblash amortizatsiyaning quyidagi eng yuqori 

normalari qo‘llanilgan holda to‘g‘ri chiziqli usul orqali amalga oshiriladi (1-jadval) 

1-jadval 

Amortizatsiya qilinadigan barcha aktivlarning amortizatsiya hisoblashning normalari1 

Guruhlar 

tartib 

raqami 

Kichik 

guruhlar 

tartib 

raqami 

Amortizatsiya guruhlarining (kichik 

guruhlarining) nomi 

Amortizas 

iyaning 

normasi, 

foizlarda 

I  Binolar va inshootlar  

 1 Binolar 5 

 2 Inshootlar 10 

II 
 Quvurlar, elektr uzatish va 

telekommunikatsiyalar liniyalari 
15 

 

III 
 Mashinalar va uskunalar (transport 

uskunalaridan tashqari) 
20 

IV 
 Transport uskunalari 

 

 
1 Havo va kosmik uchish apparatlari va ular 

bilan bog‘liq uskunalar, kemalar va 

qayiqlar, lokomotivlar va harakatdagi tarkib 

10 

                                                           

1 Ўзбекистон Республикаси Солиқ кодекси. 30.12.2019. 

https://lex.uz/docs/4674902#5807941.306-модда. 

 

https://lex.uz/docs/4674902#5807941.306-модда

(temir yo‘l tarkibi) 

 
2 Avtotransport vositalari, avtomobil kuzovlari 

(korpuslari), tirkamalar va yarim tirkamalar, 

boshqa transport 

uskunalari 

20 

V 
 Kompyuterlar va periferiya uskunalari 

40 

VI 
 Boshqa guruhlarga kiritilmagan 

amortizatsiya qilinadigan aktivlar 
15 

Xulosa qilib aytadigan bo‘lsak, ushbu qoidalar daromad (foyda) solig‘i hisob-kitoblarini 

amalga oshirilayotganda qo‘llaniladi. Natijada, hisob siyosatidagi belgilangan depresiatsiya 

metodlari va soliq qonunchiligi asosida hisoblangan depresiatsiya summalari o‘rtasidagi farq 

aniqlanadi. Agar soliq qonunchiligi asosida hisoblangan amortizatsiya summasi hisob 

siyosatidagi metodlar asosida hisoblangan summalardan katta bo‘lsa, soliqqa tortiladigan 

baza ushbu summaga kamaytiriladi. Aks holda, ya’ni kichik bo‘ladigan bo‘lsa, ushbu farq soliq 

bazasiga qo‘shiladi. 

Ko‘pchilik hollarda amaliyotda buxgalterlar amortizatsiya hisobida soliq 

qonunchiligidagi amortizatsiya me’yorlaridan foydalanish bilan cheklanishadi. Moliyaviy 

buxgalteriya hisobi umume’tirof etilgan standartlar va uning korxonalarda uyg‘unlashgan 

hujjati bo‘lgan hisob siyosati asosida yuritilishini kerak. 

Depresiatsiyaga oid hisob siyosatini ishlab chiqishda aktivlarning foydali xizmat qilish 

muddati va likvidatsion qiymatini belgilash muhim jarayon hisoblanadi. Bu ishga faqat 

buxgalterlar emas, balki muhandislar, boshqa bo‘linmalar menejerlari ishtirok etishi lozim. 

Depresiatsiya summalarini to‘g‘ri hisoblash asosiy vositalarning holatini baholash va 

moliyaviy natijalarni haqqoniy baholash imkonini belgilaydi. 

Shu bois, hisob siyosatida asosiy vositalarga doir uslubiy masalalarni mukammal 

shakllantirish hisob tizimining muvaffaqiyatini ta’minlaydi. 

